
ᐱᓕᕆᔾᔪᑎᓄᑦ ᐅᓂᒃᑳᖅ ᐊᐅᓱᐃᑦᑑᑉ ᕼᐋᒻᒪᓚᖓᑕ ᐱᔨᑦᑎᕋᖅᑕᐅᔾᔪᑎᖏᓐᓄᑦ, ᕿᑭᖅᑖᓗᒃ, ᓄᓇᕗᑦ   
 
ᐊᐅᓱᐃᑦᑐᖅ, ᖁᑦᑎᒃᑐᕐᒥ ᕼᐋᒻᒪᓚᑦ 150-ᓂᒃ ᐃᓄᖃᖅᖢᓂ, ᐊᕙᑖᓗ ᐃᓐᓈᕈᖅᑕᖃᐅᖅᖢᓂ 
ᐊᐅᓱᐃᑦᑐᕐᒥᐅᑦ ᕿᑭᖅᑕᖓᑕ ᓯᒡᔭᖅᐸᓯᐊᑕ ᓂᒋᖅᐸᓯᐊᓂ 76025’N ᐊᒻᒪ 83001’W, 
ᑕᖕᒫᕐᕕᐅᔪᒪᑐᐃᓐᓇᑦᑎᐊᖅᐸᒃᐳᖅ ᖃᐅᔨᓴᖅᑎᓄᑦ ᐊᖏᕐᕋᑦᑎᐊᕙᐅᓪᓗᓂᓗ, ᐱᓗᐊᙳᐊᖅᖢᓂ, ᐃᓄᖕᓄᑦ 
ᐅᑭᐅᖅᑕᖅᑐᒥᐅᑕᓄᑦ. ᐃᓄᐃᑦ ᓄᓇᖓ ᐊᐅᓱᐃᑦᑐᖅ, ᓄᓇᕗᒻᒦᑦᑐᖅ, ᖁᑦᑎᒃᑐᒦᓐᓂᖅᐹᖑᖃᑦᑕᐅᕗᖅ 
ᓄᓇᓕᒋᔭᐅᓪᓗᓂ ᑲᓇᑕᒥ ᓄᓇᕐᔪᐊᒥᓗ ᐊᑯᓂᒻᒪᕆᐊᓗᒃ. ᓄᓇᓕᒃ ᐃᓂᖃᖅᐳᖅ 380 ᑭᓚᒦᑕᔅᐸᓗᒃ 
ᖃᐅᓱᐃᑦᑑᑉ ᐅᐊᖕᓇᖅᐸᓯᐊᓂᒃ ᐊᒻᒪ 1920 ᑭᓚᒦᑕᔅ ᔭᓗᓇᐃᕝ ᐅᐊᖕᓇᖅᐸᓯᐊᓂ. ᖁᐊᖑᐃᓐᓇᐅᔭᖅᑐᖅ 
ᓄᓇᐅᑉ ᐃᑭᐊᖓ 0.60ᒦᑕᐸᓘᕗᖅ. ᐊᐅᓱᐃᑦᑐᖅ ᐊᕐᕌᒍᑕᒫᑦ ᖃᓐᓂᑲᑕᓕᕌᖓᑦ 15.2ᓴᓐᑕᒦᑕᐸᓗᖕᓂᑦ 
ᐊᐱᑎᒋᖃᑦᑕᖅᐳᖅ. ᐊᕐᕌᒍᓕᒫᖅ ᖃᓐᓂᓗᐊᖅᐸᔮᙱᑦᑐᖅ ᒪᖁᓗᐊᖅᐸᔮᙱᖦᖢᓂᓗ 0-ᒦᐸᓗᐃᓐᓇᐅᔭᖅᑐᖅ. 
ᐊᐅᔭᒃᑯᑦ ᐅᖅᑰᓂᖅᐹᖃᕈᓐᓇᖅᐳᖅ 100C-ᒥ ᐊᒻᒪ ᐅᑭᐅᒃᑯᑦ ᓂᒡᓚᓱᖕᓂᖅᐹᖃᕈᓐᓇᖅᖢᓂ -350C-ᒥ. 
ᐊᓄᕆᖃᕋᔪᒃᐳᖅ ᓂᒡᒋᖅᑐᒥᒃ 18.5ᑭᓚᒦᑕᔅ/ᐃᑲᕐᕋᒧᑦ ᐊᑕᐅᓯᕐᒧᑦ. ᓯᓚ ᐅᖅᑰᓯᕙᓪᓕᐊᓂᖓ ᓂᕆᐅᒋᔭᐅᕗᖅ 
ᒥᒃᖠᑎᑦᑎᓂᐊᕋᓱᒋᔭᐅᓪᓗᓂ ᓯᕐᒥᐊᓗᖕᒥ ᓄᓇᓕᖓᑦᑕ ᖁᓕᑦᑎᐊᖓᓃᑦᑐᒥᒃ.  

ᐃᒪᖃᕐᕕᖓ: ᕼᐋᒻᒪᓚᒃᑯᑦ ᒫᓐᓇ ᐃᒥᖅᑕᖃᑦᑕᖅᐳᑦ ᓯᕐᒥᐅᑉ ᐊᐅᒃᐸᓪᓕᐊᓂᖓᓂᙶᖅᑐᒥᒃ ᓄᓇᓖᑦ 
ᖁᓕᑦᑎᐊᐸᓗᖓᓐᓃᑦᑐᒥᒃ. ᓯᕐᒥᐅᑉ ᐊᐅᒃᐸᓪᓕᐊᓂᖓ ᐃᓂᖃᖅᐳᖅ ᐅᔅᓯᒃᓴᖅᓯᒪᔫᖕᓂᒃ ᒪᕐᕉᓪᓗᑎᒃ 
ᖃᑦᑕᕐᔪᐊᕌᓘᒃ, ᐊᑐᓂᓗ ᐃᒻᒥᖅᑎᒋᔪᓐᓇᖅᖢᑎᑦ 3860-ᑭᑉᐹᕆᒃᓯᓕᖅᓯᒪᔪᑦ ᒦᑕᐸᓗᖕᓂ. 
ᓄᓇᓕᑦᑕᐃᓐᓇᕐᓄᑦ ᐊᑐᖅᑕᐅᓲᖅ ᐃᑯᐊᓪᓚᒃᑐᖃᕐᓂᖅᐸᓪᓗ ᖃᒥᑦᑎᔾᔪᑕᐅᓇᓱᒍᓐᓇᕆᓪᓗᓂ. ᓯᕗᓪᓕᖅ 
ᖃᑦᑖᓗᒃ ᑕᑕᑕᐅᖃᑦᑕᖅᐳᖅ ᐅᖁᒪᐃᓐᓂᖓ ᑯᕕᓪᓗᓂ ᐊᐅᒃᐸᓪᓕᐊᔪᒥᙶᓯᑲᐅᑎᒋᕙᒃᖢᓂ. ᐱᖃᑖ ᖃᑦᑖᓗᒃ 
ᑕᑕᑕᐅᖃᑦᑕᖅᐳᖅ ᒥᓪᓗᐊᖅᑕᐅᓪᓗᓂ ᓯᕗᓪᓕᖅ ᖃᑦᑖᓗᒃ ᑕᑕᑲᓴᑦᑎᐊᕌᖓᑦ. ᑲᑎᓗᒃᑖᖅᖢᒋᑦ ᖃᑦᑖᓘᒃ 
ᑕᑕᖃᑦᑕᖅᐳᑦ 7720 ᑭᑉᐹᕆᒃᓯᓕᖅᓯᒪᔪᓂᒃ ᒦᑕᓂᒃ 9.50 ᑕᖅᑭᓄᑦ ᑲᖐᒋᔭᐅᓪᓗᓂ 0.45-ᒦᑕᓂᒃ 
ᐃᒪᖃᐃᓐᓇᕋᔭᕐᓂᖓᓂ ᐊᒻᒪ 0.075-ᒦᑕᓂᒃ ᐊᑐᙱᑦᑎᐊᒻᒪᕆᓕᖅᑐᒥᒃ 60 ᑭᑉᐹᕆᒃᓯᓕᖅᓯᒪᔪᑦ 
ᒦᑕᒃᑲᓐᓂᕐᓂᒃ ᑐᖅᑯᖅᓯᒪᕝᕕᖃᖅᖢᓂ ᐃᑯᐊᓪᓚᒃᑐᒧᑦ ᓇᓪᓕᐅᒃᑯᒫᖑᓇᔭᖅᑐᒥᒃ.  

ᐃᒪᖁᑎᒋᔭᐅᔭᕆᐊᖃᓛᖅᑐᖅ 2020-ᒧᑦ ᓂᕆᐅᒋᔭᐅᔪᒧᑦ ᐃᓄᒋᐊᖕᓂᕆᓛᖅᑕᖓᓄᑦ 267-ᖑᓛᕋᓱᒋᔭᐅᔪᓄᑦ 
9,310 ᑭᑉᐹᕆᒃᓯᓕᖅᓯᒪᔪᑦ ᒦᑕᐃᑦ ᐃᓱᒪᒋᔭᐅᓪᓗᓂᓗ ᐃᑯᐊᓪᓚᒃᑐᖃᕐᓂᖅᐸᑦ ᐊᑐᖅᑕᐅᔭᕆᐊᖃᕋᔭᖅᑐᖅ 
60-ᓂᒃ ᑭᑉᐹᕆᒃᓯᓕᖅᓯᒪᔪᓂᒃ ᒦᑕᓂᒃ ᒪᓕᒃᑕᐅᓪᓗᓂ (Ref: FSC, ᕕᕝᕗᐊᕆ 2000). ᐃᒪᖅ 
ᐆᒪᔪᐃᔭᖅᑕᐅᖃᑦᑕᖅᐳᖅ ᐆᒪᔪᐃᔭᐃᔾᔪᑎᓄᑦ ᓄᓇᓖᑦ ᐃᒥᖅᑕᐅᑎᖏᑦ ᐃᒻᒥᖅᑕᐅᕙᒃᖢᑎᑦ. 
ᐊᐅᓚᑦᑎᓂᕐᒧᓪᓗ ᑲᒪᒋᔭᖃᕐᓂᕐᒧᓪᓗ ᐊᑐᐊᒐᖓ ᐊᑐᖅᑕᐅᔭᕆᐊᖃᖅᑐᖅ ᑲᒪᒋᔾᔪᑕᐅᔭᕆᐊᖃᕐᓂᖓᓄᑦ.  

 
ᑯᕕᖅᑕᕐᕕᒃ (ᑭᓈᓗᖃᕐᕕᒃ): ᓄᓇᓖᑦ ᑭᓈᓗᖃᕐᕕᖃᖅᐳᑦ ᐃᒻᒥᖅᑎᒋᔪᓐᓇᖅᑐᒥᒃ 19,360 
ᑭᑉᐹᕆᒃᓯᓕᖅᓯᒪᔪᓂᒃ ᒦᑕᐸᓗᖕᓂᒃ. ᑭᓈᓗᖃᕐᕕᒃ ᐃᓗᑐᑎᒋᐸᓗᒃᑐᖅ 4.57 ᒦᑕᐸᓗᖕᓂᒃ. 
ᑯᕕᖅᑕᐃᖃᑦᑕᖅᐳᑦ ᑯᕕᖅᑕᐅᑎᓂᒃ ᐊᑐᖅᖢᑎᑦ ᐃᒡᓗᐃᑦ ᐊᑐᓂ ᑯᕕᖅᑕᖅᑕᐅᕙᒃᖢᑎᑦ ᑭᓈᓗᖃᕐᕕᖕᒧᓪᓗ 
ᑯᕕᔭᐅᔭᖅᑐᒐᔪᒃᖢᑎᑦ. ᐊᑦᑕᕐᓇᖅᑑᓇᓱᒋᔭᐅᓪᓗᓂ ᓯᓚᐃᓐᓇᕐᒦᑦᑐᖅ ᑭᓈᓗᖃᕐᕕᒃ. ᕼᐋᒻᒪᓚᒃᑯᑦ ᐊᕐᕌᒍᑕᒫᑦ 
ᒥᓪᓗᐊᖅᑎᑦᑎᖃᑦᑕᖅᐳᑦ ᕿᑐᒪᔪᒧᑦ ᓱᓪᓗᓕᖕᒧᑦ ᐅᕕᙱᐊᕋᐸᓘᔭᖅᐸᒃᑐᒧᑦ. ᕼᐋᒻᒪᓚᒃᑯᑦ 
ᖃᐅᔨᓴᖅᐸᓪᓕᐊᕗᑦ ᒥᓪᓗᐊᖅᑕᐅᕙᓪᓕᐊᔪᒥᒃ ᐋᑐᕚᒥᓪᓗ ᖃᐅᔨᓴᕐᕕᒡᔪᐊᕐᒥ ᖃᐅᔨᓴᖅᑕᐅᓪᓗᑎᑦ ᐊᐅᔭᑕᒫᑦ 
ᒥᓪᓗᐊᖅᑕᐅᔭᕌᖓᑦ. ᒥᓪᓗᐊᕈᑎᖓ ᐱᐅᙱᑦᑎᐊᒻᒪᕆᒃᑐᖅ. ᑭᓈᓗᖃᕐᕕᒃ ᓇᒧᙵᕈᓘᔭᖅᐸᓪᓕᐊᙱᑦᑐᖅ 
ᐊᕙᓗᖏᓪᓗ ᐊᑕᑦᑎᐊᖅᖢᑎᑦ. ᐊᐅᓚᑦᑎᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᐊᑐᐊᒐᖅᑕᖃᙱᑦᑐᖅ ᑖᔅᓱᒧᖓ 
ᑭᓈᓗᖃᕐᕕᖕᒧᑦ ᒫᓐᓇᐅᔪᖅ.  
 
ᓄᓇᓕᖕᓂ ᐊᒃᑕᕐᓗᑯᐃᑦ ᐊᖏᔫᑏᓪᓗ ᐊᒃᑕᖅᑕᐅᓯᒪᔪᑦ: ᕼᐋᒻᒪᓚᒃᑯᑦ ᓄᓇᓕᖕᓂ ᐊᒃᑕᖃᑦᑕᖅᐳᑦ 
ᐃᒡᓗᒋᔭᐅᔪᓕᒫᓂᒃ ᐊᒃᑕᕐᕕᓕᐊᕈᔾᔨᕙᒃᖢᑎᓪᓗ ᐃᑭᑦᑎᕙᒃᖢᑎᓪᓗ ᐊᐅᔭᑕᒫᑦ. ᐊᐅᓚᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᐊᑐᐊᒐᖅᑕᖃᙱᑦᑐᖅ ᐊᒃᑕᕐᕕᐊᓗᖕᒧᑦ. ᓴᕕᕋᔭᕕᓂᐊᓗᐃᑦ ᐃᓂᖃᖅᐳᑦ ᐊᒃᑕᕐᕕᐊᓘᑉ 
ᖃᓂᒋᔮᓂ. ᑭᓯᐊᓂᓕ ᑖᒃᑯᐊ ᓴᕕᕋᔭᕕᓂᐊᓗᐃᑦ ᐃᒋᐅᖅᑲᖅᑕᐅᖃᑦᑕᖅᐳᑦ ᒪᓕᒃᑐᖃᙱᑦᑎᐊᖅᖢᓂ 
ᐊᑐᐊᒐᕐᓂᒃ.  

